
 

 

 

ᓯᐅᑎᑭᑦᑐᖅ ᐅᒃᐱᒃ 

ᓱᑯᐃᔦᓂᒃᑯᑦ ᐊᑎᖓ    
Asio flammeus 

ᓱᓇᑦᓴᔭᐅᓂᖓ  
ᑎᒻᒥᐊᑦ 

ᐅᓄᕐᓂᖏᑦᑕ ᖃᓄᐃᑦᑑᓂᖏᑦ  
ᐃᓱᒫᓗᓐᓇᑐᖅ  

ᑲᓇᑕᒦᓐᓂᖏᑦ  
ᔫᑳᓐ, ᓄᓇᑦᓯᐊᕗᑦ, ᓄᓇᕗᑦ, ᐳᕆᑎᔅ ᑲᓚᒻᐱᐊ, ᐋᓪᐴᑕ, 
ᓵᔅᑳᑦᓱᒐᓐ, ᒫᓂᑑᐸ, ᐋᓐᑎᐊᕆᐆ, ᑯᐯᒃ, ᓂᐅ ᐳᕋᓐᔅᐅᒃ, 
ᐳᕆᑎᔅ ᑲᓚᒻᐱᐊ, ᓅᕙ ᓯᑰᓴ, ᓂᐅᕙᓐᓛᓐ,  ᐊᒻᒪᓗ 
ᓛᐸᑐᐊ 

ᐱᑦᔪᑎᖓ ᓄᐃᑕᐅᓂᖓᑕ  

ᑲᓇᑕᒥ ᐅᓄᕐᓂᖏᑦ ᑖᒃᑯᐊ ᐊᖏᔪᒻᒪᕆᒻᒦᑐᑦ ᐊᕐᕕᑕᕐᑏᑦ 
ᐅᒃᐲᑦ ᒪᓐᓂᓕᐅᓲᑦ ᓄᓇᑐᐃᓐᓇᓂ ᓄᓇᔭᓐᓂ, 
ᓇᐹᕐᑐᖃᖕᖏᑐᓂ, ᐃᒪᕐᓱᓂᓗ ᓄᓀᑦ ᐊᕕᑦᑐᓯᒪᓂᓕᒫᖏᓐᓂ 
ᓄᓇᑦᓯᐊᒥᓪᓗ, ᑲᓇᑕᐅᑉ ᓯᕿᓂᖓᓂ ᐅᑭᐅᕐᓯᐅᓲᖑᑦᓱᑎᒃ 
ᐊᒥᐊᔨᑫᓪᓗ ᓄᓇᖏᓐᓂ. ᐊᑐᕐᑕᐅᑎᓪᓗᒋᑦ ᓄᓇᖕᖑᐊᑦ 
ᐅᓄᕐᓂᑕᓖᑦ ᑲᓇᑕᒦᓐᓂᐊᖒᕆᔭᐅᔪᑦ 31,000 
ᐱᕈᕇᕐᓯᒪᑦᓯᐊᑐᑦ, 10%-ᒐᓛᖏᑦ ᑭᓯᑕᐅᒪᐅᑎᕕᓂᖏᑦᑕ 
ᓯᕗᓪᓕᒥ. ᐅᓄᕐᓂᖏᑦ ᒪᓕᑦᑐᑦ ᐃᓂᑐᕐᓂᖏᓐᓂᒃ 
ᓂᕆᓲᖏᑦᑕ ᐆᒪᔪᐊᕃᑦ. ᑕᒪᓐᓇ ᓇᓗᓇᕐᓂᖓᓄᑦ 
ᐃᓚᒋᔭᐅᔪᖅ ᖃᓄᓪᓗᐊᑎᒋᒃ ᐃᑭᓪᓕᕙᓪᓕᐊᒪᖔᑕ 
ᑲᓇᑕᒦᑦᑐᑦ. ᑲᑎᕐᓱᑕᐅᓯᒪᔪᑦ ᒪᓐᓂᓕᐅᕐᓃᑦ 
ᖃᐅᔨᓴᕐᑕᐅᒍᑎᖏᑦᑕ ᑎᒻᒥᐊᓗ ᑭᓯᑕᐅᒪᐅᑎᖏᓐᓂ 
ᓄᐃᑦᓯᔪᑦ ᐃᑭᓪᓕᓯᒪᓂᖏᓐᓂᒃ 30%-ᖏᑦᑕ ᐅᖓᑖᓄᑦ 
ᑭᖑᕚᕇᑦ ᐱᖓᓱᑦ ᐊᓂᒍᕐᑐᑦ. ᑲᓇᑕᒦᑦᑐᑦ ᐅᓄᕐᓂᖏᑦ 
ᐃᑭᓪᓕᕙᓪᓕᐊᖏᓐᓇᓂᐊᕐᖒᕆᔭᐅᔪᑦ   

ᓯᕗᓂᕐᒥ ᐃᓕᒪᓂᕐᑐᒦᓐᓂᓴᖏᓐᓄᑦ, ᐃᓚᒋᔭᐅᑎᓪᓗᒋᑦ 
ᐅᓪᓗᖃᕐᕕᓴᖃᑦᓯᐊᖏᓐᓂᖅ ᐅᑭᐅᕐᓯᐅᕕᑦᓴᖃᑦᓯᐊᖏᓐᓂᓗ 
ᓄᓇᐅᑉ ᐊᓯᑦᔨᑐᕐᓂᖓᓄᑦ, ᐱᕈᕐᓰᕖᑦ 
ᐊᖏᓕᕙᓪᓕᐊᓂᖏᓐᓄᑦ, ᐃᓪᓗᓕᐅᕐᓂᓄᑦ ᐱᕈᕐᑐᐃᓗ 
ᐱᕈᕐᕕᓴᔭᕆᖕᖏᑕᒥᓐᓂ ᐱᕈᖃᑦᑕᓂᖏᓐᓄᑦ. ᐅᑭᐅᕐᑕᑐᒥ 
ᓄᓇᖏᓐᓂ, ᐱᕈᕐᐸᓕᐊᑐᐃᓐᓇᓂᖏᑦ ᐅᕐᐲᑦ ᓯᓚᐅᑉ 
ᐅᕐᖂᓯᕙᓪᓕᐊᓂᖓ ᐱᑦᔪᑎᒋᑦᓱᒍ ᐃᑭᓪᓕᓯᒪᑎᑦᓯᓚᖓᕗᑦ 
ᓂᕆᓲᑦᓴᔭᖏᓐᓂᒃ ᓂᕿᑦᓴᓯᐅᕐᓂᖏᓐᓂᒃ 
ᐱᐅᖕᖏᑐᖕᖑᑎᑦᓯᓯᒪᓗᑎᑦ. 

ᓂᕐᔪᑎᓂ ᐆᒪᔪᐃᑦ ᖃᓄᐃᑦᑑᓂᖏᑦ 
ᖃᓄᐃᑦᑐᓯᐊᖑᓂᖏᓪᓗ  

ᓯᐅᑎᑭᑦᑐᑦ ᐃᒃᐲᑦ (Asio flammeus) ᐊᑯᓐᓈᕿᐅᑦᓱᑎᒃ 
ᐊᖏᓂᖏᑦ ᐅᒃᐲᑦ, 34-42-ᓃᒐᓛᑦᓱᑎᒃ ᓯᓐᑎᒦᑕᓂ 
ᑕᑭᓂᖏᑦ. ᓱᓗᖏᑦ ᑲᔪᐃᑦ ᖁᓛᒍᑦ ᑐᕐᕈᓂᕐᓴᐅᓱᑎᒃ 
ᐊᑖᒍᑦ, ᐊᑦᔨᒌᖕᖏᒐᓛᐱᑐᐃᓐᓇᓱᑎᒃ ᓱᓇᐅᓂᕐᒥᒍᑦ 
ᐊᖑᑎᐅᒍᑎᒃ ᐊᕐᓇᐅᒍᑎᓪᓗ ᐅᑭᐅᖏᑎᒍᓪᓗ. ᓯᐅᑎᑭᑦᑐᖅ 
ᐅᒃᐱᒃ ᐅᓐᓄᑐᒃᑰᓂᕐᓴᖅ ᓂᕿᑦᓴᓯᐅᓲᖑᕗᖅ ᐅᓐᓄᐊᒧᑦ 
ᑎᑭᑦᓱᒍ, ᐃᓕᑕᕐᓇᓱᓂ ᖃᖓᑕᓂᖓ ᓱᑲᑦᑑᓱᓂ 
ᓂᑦᑕᓯᐊᕐᑐᒦᑦᑐᓂᓗ.   

ᓇᓃᓐᓂᖏᑦ 

ᓯᐅᑎᑭᑦᑐᖅ ᐅᒃᐱᒃ ᓄᓇᒥ ᐊᖏᓂᕐᐹᒦᑉᐳᖅ ᐅᒃᐲᑦ 
ᐊᓯᖏᑦᑕ ᓴᓂᖏᓐᓂ, ᐃᓂᑐᕐᓱᑎᒃ ᐊᒥᓲᓂᕐᓴᓂ ᐊᒥᐊᔨᑲᐅᑉ 
ᑕᕐᕋᖓᓂ ᑕᕆᐅᓪᓗ ᐊᑭᐊᓂ, ᐊᒥᐊᔨᑲᐅᑉ ᓯᕿᓂᖏᑦᑕ 
ᐃᓚᖏᓐᓂ, ᐋᕕᑲᒥ ᐊᓯᖏᓐᓂᓗ ᐃᒪᕕᐅᑉ ᕿᑭᕐᑕᖏᓐᓂ. 
ᐊᒥᐊᔨᐅᑉ ᑕᕐᕋᖓᓂ ᒪᓐᓂᓕᐅᓲᑦ ᑲᓇᑕᐅᑉ 
ᐅᑭᐅᕐᑕᑐᖓᓂᑦ ᓇᕚᑕᐅᑉ ᓯᕿᓂᖓᓄᑦ ᑎᑭᑦᓱᒋᑦ 
ᓯᕿᓂᐅᑉ ᓄᐃᕕᐊᓂᐅᓂᕐᓴᖅ ᒫᓯᑎᐅᓴᑦᔅᓂ ᓯᕿᓂᐅᑉ 
ᓂᐱᕕᐊᓂ, ᐅᑭᐅᒃᑯᑦ ᑲᓇᑕᐅᑉ ᓯᕿᓂᖓᓂᑦ ᒥᐊᒃᓯᑯᒧᑦ 
ᑎᑭᑦᓱᒍ. ᑲᓇᑕᓕᒫᒥ ᒪᓐᓂᓕᐅᓲᖅ ᖃᖓᓕᒫᖅ ᐅᑭᐅᕐᑕᑑᑉ 
ᐊᑖᓂᐊᐱᒃ ᒪᓂᕃᓐᓇᓂᓪᓗ, ᐱᓗᐊᕐᑐᒥᒃ ᓇᓂᓕᒫᖅ.     

ᐊᓪᓚᓯᒪᔪᑦ ᐱᔭᐅᓯᒪᕗᑦ ᑭᓯᑕᐅᒪᐅᑎᖏᑦᑕ ᓀᓪᓕᑎᕐᓯᒪᔪᓂᑦ ᑐᓴᕐᑎᓯᒍᑎᓂ 

 

ᒪᓐᓂᓕᐅᕐᓂᖏᑦ, ᐅᑭᐅᕐᓯᐅᓂᖏᑦ ᐊᕐᕌᒍᓕᒫᒥᓪᓗ ᓇᓃᓐᓂᖏᑦ 
ᓯᐅᑎᑭᑦᑐᑦ ᐅᒃᐲᑦ ᐊᒥᐊᔨᑲᐅᑉ ᑕᕐᕋᖓᓂ  

ᐱᑦᓴᑖᕐᕕᓭᑦ : COSEWIC. 2021. COSEWIC ᖃᐅᔨᓴᐅᑎᓂ ᖃᓄᐃᑦᑐᒦᓐᓂᖏᑦᑕᓗ 
ᑐᓴᕐᑎᓯᒍᑕᐅᓂᖏᓐᓂ ᓯᐅᑎᑭᑦᑯᑦ ᐅᒃᐲᑦ Asio flammeus ᑲᓇᑕᒥ. ᑲᑎᒪᔩᑦ 
ᖃᓄᐃᑦᑐᒦᓐᓂᖏᓐᓅᓕᖓᔪᓄᑦ ᐱᑌᕈᑐᐃᓐᓇᕆᐊᓖᑦ ᓂᕐᔪᑎᓂ ᑲᓇᑕᒥ. ᐋᑐᒑ. xiii + 69 
pp. 

ᓄᓇᖏᑦ 

ᓯᐅᑎᑭᑦᑐᑦ ᐅᒃᐲᑦ ᓄᓇᑐᐃᓐᓇᓃᓐᓂᓴᐅᓲᑦ ᐊᕐᕌᒍᓕᒫᒥ, 
ᓄᓇᔭᓕᓐᓂ, ᓇᐹᕐᑐᖃᖕᖏᑐᓂ ᐃᒪᕐᓱᓂᓪᓗ. ᒪᓐᓂᓕᐅᓲᑦ 
ᓄᓇᑐᐃᓐᓇᒥ ᐅᓪᓗᖏᑦ ᑕᑭᓂᕐᓴᒐᓛᐱᓐᓂ 
ᓄᓇᔭᓕᓐᓃᑎᓪᓗᒋᑦ ᐃᔨᕐᓯᒪᒐᓚᓪᓗᑎᒃ. ᐅᑭᐅᒥ, ᓯᐅᑎᑭᑦᑐᑦ 
ᒪᓐᓂᓴᓕᐅᓲᑦ ᓇᐹᕐᓂ ᐅᕐᐱᓂᓪᓘᓃᑦ ᓄᓇᑐᐃᓐᓀᑦ 
ᓴᓂᖏᓐᓂ ᓂᕿᑦᓴᓯᐅᕐᕕᕆᓲᒻᒥᓂ ᐅᓪᓗᖃᕐᕕᒥᑕᓪᓘᓃᑦ 
ᓴᓂᖏᓐᓂ. ᒥᑭᓕᓯᒪᓂᖏᑦ ᓄᓀᑦ ᐱᐅᓂᖏᓪᓗ ᓄᓇᔭᓖᑦ 
ᐃᒪᕐᓱᐃᓗ ᐃᑭᓪᓕᐅᒥᓯᒪᑎᑦᓯᕙᓪᓓᔪᑦ ᓯᐅᑎᑭᑦᑐᓂᒃ 
ᐃᒃᐱᓂᒃ ᑲᓇᑕᐅᑉ ᓯᕿᓂᖓᓂ.    

 
ᑎᒥᖏᑦᑕ ᖃᓄᐃᑦᑑᓂᖏᑦ 

ᐊᑕᐅᓯᕐᒥᒃ ᐅᑭᐅᖃᓲᖑᓂᐊᖕᖒᕆᔭᐅᔪᑦ 
ᒪᓐᓂᓕᐅᖃᑦᑕᓯᑦᓱᑎᒃ; ᖃᓄᑎᒋᒃ ᐆᒪᓲᖑᒻᒪᖔᑕ 
ᐊᓪᓚᓯᒪᔭᐅᑦᓯᐊᖏᑦᑐᑦ ᑭᓯᐊᓂ ᑭᖑᓛᕇᓐᓂᖏᑦ 

ᐊᕐᕌᒎᖃᓂᐊᖕᖒᕆᔭᐅᔪᑦ ᓯᑕᒪᓂᒃ. ᐊᕐᕌᒍᑕᒫᑦ 
ᐱᕈᕐᓭᓲᖑᑦᓱᑎᒃ ᐊᑕᐅᓰᓂᒃ. ᐃᓚᖓᓂᒃ 
ᐊᓯᑖᑦᓴᐅᑎᒋᑐᐃᓐᓇᕆᐊᖃᕐᒥᓱᑎᒃ ᒪᓐᓂᖏᑦ 
ᐃᓄᖃᓐᓂᖏᑐᐊᕐᒪᑕ. ᓂᕆᓲᑦ ᓄᓂᕙᒃᑲᓂᒃ, ᐊᕕᖕᖓᓂᒃ 
ᐊᓯᖏᓐᓂᓗ ᒥᑭᔪᓂᒃ. ᓯᐅᑎᑭᑦᑐᑦ ᐃᒃᐲᑦ ᐊᕐᕕᑌᓐᓇᒐᓚᓲᑦ, 
ᐅᖓᓯᑦᑐᓄᑦ ᐊᐅᓚᓲᖑᑦᓱᑎᒃ ᐊᕐᕌᒍᓕᒫᒥ ᓄᓇᓐᓄᑦ 
ᓄᓂᕙᒃᑲᑕᖃᕖᖕᖓᑐᓄᑦ. ᑕᒪᓐᓇ ᐊᑦᔨᒌᖕᖏᑑᓚᕿᑎᑦᓯᕗᖅ 
ᓄᓇᖏᓐᓂ ᓄᓇᓕᓕᒫᓂᓪᓗ ᖃᓄᐃᓪᓗᐊᓂᖏᓐᓂᒃ, 
ᐱᔭᕆᐊᑐᑎᑦᓯᓱᑎᒃ ᑭᓯᑕᐅᒍᑎᖏᓐᓂᒃ ᐃᓘᓐᓈᒍᑦ 
ᐅᓄᕐᓂᖏᓪᓗ ᖃᓄᐃᓪᓗᐊᒪᖔᑕ.   

ᐅᓄᕐᓂᖏᑦᑕ ᖃᓄᐃᓪᓗᐊᓂᖏᑦ ᖃᓄᐃᑦᑑᓲᖑᓂᖏᓪᓗ  

ᑭᓯᑕᐅᒪᒍᑎᖏᑦᑕ ᑐᓴᕐᑎᓯᒍᑕᐅᓯᒪᓂᖏᓐᓂ ᓯᕗᓪᓕᓂ 
ᑲᓇᑕᒦᓐᓂᐊᖒᕆᔭᐅᔪᑦ ᓯᐅᑎᑭᑦᑐᑦ ᐅᒃᐲᑦ ᐅᓄᕐᓂᖏᑦ 
350,000-ᒐᓛᑦᑐᑦ ᐱᕈᕇᕐᓯᒪᑦᓯᐊᑐᑦ ᑐᖕᖓᕕᖃᕐᓱᑎᒃ 
ᒪᓐᓂᓕᐅᕐᓃᑦ ᑎᒻᒥᐊᓂ ᖃᐅᔨᓴᕐᑕᐅᓯᒪᓂᖏᑦᑕ (BBS) 
ᐊᓪᓚᑕᐅᒪᕕᖏᑦ. ᑌᒣᒐᓗᐊᕐᑎᓗᒍ ᒪᓐᓂᓕᐅᕐᓃᑦ ᑎᒻᒥᐊᓂ 
ᖃᐅᔨᓴᕐᑕᐅᓯᒪᓂᖏᑦ ᐆᑦᑐᕋᐅᑏᑦ ᐃᑭᑦᑐᓃᑦᑐᑦ ᑲᓇᑕᒥ 
ᒪᓐᓂᓕᐅᓲᓂ. ᑐᑭᓯᓐᓇᑎᑕᐅᓂᖏᑦ 
ᐃᒣᓐᓂᐊᖒᒋᔭᐅᕈᑎᖏᓪᓗ ᑎᒻᒥᐊᑦ ᒪᓐᓂᓕᐅᓲᑦ 
ᓄᐃᑕᐅᓯᒪᕗᑦ ᐊᕐᕌᒍᓂ ᐊᕙᑎᓂ ᖃᐅᔨᓴᐅᑎᐅᖃᑦᑕᓯᒪᔪᓂ 
ᓈᒻᒪᓯᐊᕐᓂᓴᓂᒃ ᓄᐃᑦᓯᓚᕿᑦᓱᑎᒃ 31,000-ᒐᓛᖑᑎᓪᓗᒋᑦ 
ᐱᕈᕇᕐᓯᒪᑦᓯᐊᑐᑦ, ᕿᑎᕐᖃᖏᑦ ᒪᓐᓂᓕᐅᕐᕕᖃᓲᖑᑎᓪᓗᒋᑦ 
ᓄᓇᑦᓯᐊᒥ ᓄᓇᕗᒻᒥᓗ. 

ᓯᐅᑎᑭᑦᑐᑦ ᐅᒃᐲᑦ ᖃᓄᐃᑦᑑᓯᒪᓂᖏᑦ ᒪᓐᓂᓕᐅᓲᑦ ᑎᒻᒥᐊᑦ 
ᖃᐅᔨᓴᕐᑕᐅᒍᑎᖏᓐᓂᑦ ᐱᓯᒪᔪᑦ ᓄᐃᑦᓯᓱᑎᒃ 
ᐃᑭᓪᓕᓯᒪᓂᖏᓐᓂᒃ -70%-ᖏᓐᓄᑦ 1970 ᐊᒻᒪᓗ 2019 
ᐊᕐᕌᒍᖏᑦᑕ ᐊᑯᓐᓂᖏᓐᓂ, ᐊᒻᒪᓗ -31% 
ᖃᒻᒥᐅᓂᑕᐅᓂᕐᐹᓂᑦ ᐱᖓᓱᓂ ᑭᖑᕚᕇᓐᓂ, ᒪᓐᓂᓕᐅᓲᑦ 
ᑎᒻᒥᐊᑦ ᖃᐅᔨᓴᕐᑕᐅᓂᖏᑦ ᓄᐃᑦᓯᖏᒃᑲᓗᐊᕐᑎᓗᒋᑦ 
ᑐᖕᖓᕕᖏᓐᓂᒃ ᑲᓇᑕᒥ ᐅᓄᕐᓂᖏᑦᑕ ᓇᐹᕐᑐᖃᖕᖏᑐᓂ. 
ᐊᑦᔨᒌᖕᖏᓂᕐᑕᖃᓗᐊᖕᖑᐊᑐᖅ ᐅᑭᐅᕐᓯᐅᑐᑦ 
ᐃᓂᑐᕐᕕᖏᓐᓂ ᓄᐃᑕᐅᔪᓂᓪᓗ ᑎᒻᒥᐊᑦ 
ᑭᓯᑕᐅᒪᐅᑎᖏᑦᑕ ᐊᓪᓚᓯᒪᐅᑎᖏᓐᓂ (CBC). ᑎᒻᒥᐊᑦ 
ᑭᓯᑕᐅᒪᐅᑎᖏᓐᓂ ᖃᓄᐃᑦᑑᓂᖏᑦ ᑲᓇᑕᒥ ᓄᐃᑦᓯᕗᑦ 
ᑌᒫᑦᓭᓇᖅ ᐃᑭᓪᓕᕙᓪᓕᐊᓂᖏᓐᓂᒃ -73%-ᖏᓐᓄᑦ 1970 
ᐊᒻᒪᓗ 2019 ᐊᕐᕌᒍᖏᑦᑕ ᐊᑯᓐᓂᖏᓐᓂ, ᐊᒻᒪᓗ -27% 
ᑭᖑᓛᕆᑦᑐᑦ ᐊᕐᕌᒍᖏᓐᓂ ᐱᖓᓱᓂ ᐊᓂᒍᕐᑐᓂ, 
ᐃᑭᓐᓂᓐᓴᕈᕐᓯᒪᓂᕐᐸᐅᑎᓪᓗᒋᑦ ᐋᓪᐴᑕᒥ, ᐋᓐᑎᐊᕆᐆᒥ 
ᑯᐯᒻᒥᓗ. ᐅᑭᐅᒥ ᓄᐃᑕᐅᔪᑦ ᑲᓇᑕᒥ ᑎᒻᒥᐊᑦ 
ᖃᐅᔨᒪᔭᐅᑦᓯᐊᖏᑦᑐᑦ, ᑭᓯᐊᓂ ᐊᒥᓲᓂᕐᓭᑦ ᐅᑭᐅᕐᓯᐅᓲᑦ 
ᐊᒥᐊᔨᑫᑦ ᓄᓇᖏᓐᓂ. ᐳᕐᑐᓂᖏᓐᓂ, ᑭᓯᑕᐅᒪᐅᑎᖏᑦ 
ᑎᒻᒥᐊᑦ 2007-ᒥᑦ 2019-ᒧᑦ -6.5%-ᓂᑦ -33.6%-ᓃᑦᑐᑦ,  

ᐊᓪᓚᓯᒪᔪᑦ ᐱᔭᐅᓯᒪᕗᑦ ᑭᓯᑕᐅᒪᐅᑎᖏᑦᑕ ᓀᓪᓕᑎᕐᓯᒪᔪᓂᑦ ᑐᓴᕐᑎᓯᒍᑎᓂ 

ᑐᖕᖓᕕᒋᑦᓱᒋᑦ ᓱᓇᒥᒃ ᐊᑐᕐᓱᑎᒃ ᖃᐅᔨᓴᕐᓂᕕᓂᖏᑦ. 
ᐅᓄᕐᓂᖏᑦ ᐃᑭᓪᓕᔪᑦ ᐃᓂᑐᕐᓂᖏᓪᓗ ᒥᑭᓪᓕᓯᒪᓂᖏᑦ 
ᐊᓪᓚᑕᐅᓯᒪᒻᒥᔪᑦ ᒪᓐᓂᓕᐅᓲᑦ ᑎᒻᒥᐊᑦ ᓄᓇᖕᖑᐊᖏᓐᓂ 
ᐱᔭᕇᕐᑕᐅᓯᒪᔪᑦ ᐳᕆᑎᔅ ᑲᓚᒻᐱᐊᒥ ᑯᐯᒻᒥᓗ ᓯᕗᓪᓕᒥ 
ᖃᐅᔨᓴᕐᑕᐅᓯᒪᒻᒪᑕᓂᖅ ᑲᓄᐃᑦᑐᒦᓕᕐᓂᖏᑦ.   

ᐊᑦᑕᓇᕐᑐᒦᑐᐃᓐᓇᕆᐊᖃᕐᓂᖏᑦ ᐊᑑᑎᔭᑐᐊᖏᓪᓗ 

ᐱᐅᓯᒥᒍᑦ ᐋᕐᕿᓯᒪᐅᑎᖏᑦᑕ ᐊᓯᑦᔨᑐᕐᓯᒪᓂᖏᑦ, ᓯᓚᐅᓪᓗ 
ᐊᓯᑦᔨᐸᓪᓕᐊᓂᖓ ᓯᓚᓗᒻᒪᕆᓐᓂᐅᓲᓪᓗ ᓯᐅᑎᑭᑦᑐᑦ 
ᐅᒃᐲᑦ ᐃᓕᒪᓇᕐᑐᒦᓚᕿᕈᑕᐅᓂᕐᐸᐅᕗᑦ, ᐊᑐᓂᓪᓗ 
ᓱᕐᕋᑕᐅᓪᓗᐊᖏᑦᑑᓱᑎᒃ ᓱᕐᕋᑕᐅᓂᕐᓴᒐᓛᐲᓪᓗ 
ᐅᓄᕐᓂᖏᓐᓂ ᓂᕆᐅᕆᔭᐅᔪᑦ. ᐅᑭᐅᕐᑕᑐᒥ ᓄᓀᑦ 
ᐊᒥᓲᓂᕐᓭᑦ ᐅᓪᓗᖃᕐᕕᖏᓐᓂ, ᐱᕈᕐᓯᒪᓂᕐᓴᐅᓂᖏᑦ ᐅᕐᐲᑦ 
ᓯᓚᐅᑉ ᐅᕐᖂᓯᕙᓪᓕᐊᓂᖓ ᐱᑦᔪᑎᒋᑦᓱᒍ 
ᐃᑭᓪᓕᐅᒥᓯᒪᑎᑦᓯᓚᖓᕗᑦ ᓂᕆᓲᖏᓐᓂᒃ 
ᓂᕿᑦᓴᓯᐅᕐᓂᖏᓪᓗ ᐃᓱᐃᓪᓖᓯᒪᓂᕐᓴᐅᓚᖓᑦᓱᑎᒃ. ᑕᒪᒃᑯᐊ 
ᓄᐃᕙᓪᓕᐊᔪᑦ ᐃᓕᒪᓇᕐᑐᒦᒍᑏᑦ ᐊᓯᖏᓪᓗ ᐱᖓᓲᔪᕐᑐᑦ 
ᓱᕐᕃᓯᒪᖕᖏᓂᕐᓭᑦ ᑕᒪᒃᑯᓂᖓ ᑎᒻᒥᐊᓂᒃ ᓱᕐᕃᓯᒪᓚᖓᕗᑦ.  

ᓴᐳᑎᔭᐅᓂᖏᑦ, ᖃᓄᐃᑦᑑᓂᖓ ᐳᕐᑐᓂᖓᓗ 

ᓯᐅᑎᑭᑦᑐᑦ ᐅᒃᐲᑦ ᐊᓪᓚᑕᐅᓯᒪᕗᑦ 
ᐃᑉᐱᒋᔭᐅᕙᓪᓕᐊᓯᔪᓄᑦ ᑲᓇᑕᒥ ᐆᒪᔪᐃᑦ ᐃᓕᒪᓇᕐᑐᒦᑦᑐᑦ 
ᒪᓕᒐᖏᓐᓂ. ᓄᓀᑦ ᐊᕕᑦᑐᓯᒪᓂᖏᓐᓂ ᐊᓐᓚᓯᒪᔪᓃᑦᑐᑦ 
ᐆᒪᔪᓂ  ᐱᑌᕈᑐᐃᓐᓇᕆᐊᓕᐅᓂᕋᕐᑕᐅᔪᓄᑦ 
ᐊᓪᓚᑕᐅᓯᒪᕕᖓᓐᓂ ᒫᓂᑑᐸᒥ (ᐃᓕᒪᓇᕐᑐᒦᑦᑐᑦ), 
ᐋᓐᑎᐊᕆᐆᒥ (ᐃᑉᐱᒋᔭᐅᓕᕐᑐᑦ), ᓂᐅ ᐳᕋᔅᐅᒃᒥ 
(ᐃᑉᐱᒋᔭᐅᓕᕐᑐᑦ) ᐊᒻᒪᓗ ᓂᐅᕙᓐᓛᓪᒥ ᓛᐸᑐᐊᒥᓪᓗ 
(ᐃᑉᐱᒋᑦᓯᐊᕆᐊᓖᑦ). ᑯᐯᒻᒥ ᐊᓪᓚᓯᒪᐅᑎᒦᑦᑐᑦ 
ᐃᓕᒪᓇᕐᑐᒦᑐᐃᓐᓇᕆᐊᖃᕐᓱᑎᒃ ᐃᑉᐱᒋᑦᓯᐊᕆᐊᖃᓕᓐᓂᓗ. 

ᐊᒥᐊᔨᑫᑦ ᓄᓇᖏᓐᓂ, ᓯᐅᑎᑭᑦᑐᑦ ᐅᒃᐲᑦ ᓴᐳᑎᔭᐅᒪᕗᑦ 
ᑎᒻᒥᐊᑦ ᐊᐅᓚᓲᑦ ᒪᓕᒐᖏᓐᓄᑦ. 
ᐱᑌᕈᑐᐃᓐᓇᕆᐊᖃᕐᓂᕋᕐᑕᐅᓱᑎᒃ ᖁᓕᓪᓗ ᐊᑕᐅᓯᓪᓗᓂ 
ᓄᓀᑦ ᐊᕕᑦᑐᓯᒪᓂᖏᓐᓂ, ᐃᓕᒪᓇᕐᑐᒦᓐᓂᕋᕐᑕᐅᓱᑎᒃ 
ᐃᑉᐱᒋᔭᐅᓕᕐᑐᓂᓪᓘᓃᑦ ᑕᓪᓕᒪᒋᐊᓪᓚᓂ. 

ᐃᓘᓐᓈᒍᑦ, ᓯᐅᑎᑭᑦᑐᑦ ᐅᒃᐲᑦ ᐊᓪᓚᓯᒪᔭᐅᔪᓂ 
ᓇᓗᓀᕐᑕᐅᓯᒪᕗᑦ ᐃᓱᒫᓗᓐᓇᖏᓐᓂᐹᓄᑦ IUCN-ᒥ. 
ᐱᐅᓯᒃᑯᑦ ᐳᕐᑐᓂᖏᑦ ᓯᐅᑎᑭᑦᑐᑦ ᐅᒃᐲᑦ 
ᐊᑦᑕᓇᕐᑐᒦᖕᖏᓱᑎᒃ (G5) ᐃᓘᓐᓈᒍᑦ. ᐊᑦᑕᓇᕐᑐᒦᒐᑎᒃ 
ᒪᓐᓂᓕᐅᕐᓂᑯᑦ ᐊᐅᓚᓂᒃᑯᓗ ᑭᓯᐊᓂ 
ᐃᑉᐱᒋᑦᓯᐊᕆᐊᖃᕐᓂᕋᐅᑦᑕᐅᓱᑎᒃ 
ᒪᓐᓂᓕᐅᕋᑎᒃ/ᐅᑭᐅᕐᓯᐅᕕᒻᒥᓃᑦᓱᑎᒃ ᑲᓇᑕᒥ (N4B-N3N-
N4M  ᑲᓇᑕᒥ), ᐊᒥᐊᔨᑫᑦ ᓄᓇᖏᓐᓂ 
ᐊᑦᑕᓇᕐᑐᒦᖕᖏᓂᕋᕐᑕᐅᓱᑎᒃ (G5). 

ᒪᓐᓂᓕᐅᕐᓂᒥ ᖃᓄᐃᑦᑑᓂᖏᑦ ᓯᐅᑎᑭᑦᑐᑦ ᐅᒃᐲᑦ 
ᐳᕐᑐᓂᖃᕐᓂᕋᕐᑕᐅᔪᑦ 
ᐃᑉᐱᒋᔭᐅᑦᓯᐊᕆᐊᖃᕐᓂᒨᑐᐃᓐᓇᕆᐊᖃᕐᑎᓗᒋᑦ (S1-ᒥᑦ S3-ᒧᑦ) 
ᓄᓀᑦ ᐊᕕᑦᑐᓯᒪᓂᓕᒫᖏᓐᓂ ᓄᓇᑦᓯᐊᒥᓪᓗ, 
ᐱᐅᖕᖏᓕᕐᓯᒪᓂᕋᕐᑕᐅᓱᑎᒃ ᓯᑕᒪᓂ ᓄᓀᑦ ᐊᕕᑦᑐᓯᒪᓂᖏᓐᓂ 
ᓄᓇᑦᓯᐊᒥᓪᓗ ᓯᕗᓪᓕᒥ ᖃᓄᐃᑦᑑᓕᕐᓂᖏᑦᑕ 
ᑐᓴᕐᑎᓯᒍᑎᕕᓂᖏᓐᓂ.    

ᐱᑦᓴᑖᕐᕕᓭᑦ: COSEWIC. 2021. COSEWIC ᖃᐅᔨᓴᐅᑎᓂ 
ᖃᓄᐃᑦᑐᒦᓐᓂᖏᑦᑕᓗ ᑐᓴᕐᑎᓯᒍᑕᐅᓂᖏᓐᓂ ᓯᐅᑎᑭᑦᑯᑦ 
ᐅᒃᐲᑦ Asio flammeus ᑲᓇᑕᒥ. ᑲᑎᒪᔩᑦ 
ᖃᓄᐃᑦᑐᒦᓐᓂᖏᓐᓅᓕᖓᔪᓄᑦ ᐱᑌᕈᑐᐃᓐᓇᕆᐊᓖᑦ ᓂᕐᔪᑎᓂ 
ᑲᓇᑕᒥ. ᐋᑐᒑ. xiii + 69 pp. 

ᑐᑭᓯᒋᐊᑦᓯᐊᕕᖃᕈᒪᕈᕕᑦ, ᐅᕗᖕᖓᓗᑎᑦ 
www.sararegistry.gc.ca. 

ᑐᑭᓯᒋᐊᑦᓯᐊᕈᒪᕈᕕᑦ ᓄᐃᑦᓯᒋᐊᓪᓚᓂᕐᒨᓕᖓᔪᓄᑦ, ᐅᖄᓚᕕᒋᓗᒋᑦ 
ᓂᕐᔪᑎᓕᕆᔩᑦ ᓯᓚᐅᓪᓗ ᐊᓯᑦᔨᐸᓪᓕᐊᓂᓕᕆᕕᖓ ᑲᓇᑕᒥ ᑭᓇᒃᑐᐃᓐᓀᑦ 
ᑐᑭᓯᒋᐊᕐᕕᖓ 1-800- 668-6767 (ᑲᓇᑕᒥ ᑭᓯᐊᓂ) ᐅᕝᕙᓘᓐᓃᑦ 
819-997-2800 ᖃᕆᑕᐅᔭᒃᑯᓘᓐᓃᑦ ᐊᓪᓚᕕᒋᓗᒋᑦ 
ec.enviroinfo.ec@canada.ca  

